
8 Xalq qəzeti1 oktyabr 2024-cü il, çərşənbə axşamı

A K T U A L
Son illər Azərbaycanı dünyanın 

diqqət mərkəzinə çəkən hadisələrdən 
biri də ölkənin nüfuzlu beynəlxalq 
təşkilatların keçirdiyi tədbirlərə çox 
böyük uğurla ev sahibliyi etməsidir. 
Sentyabrın 29-da da dünya prokuror-
larının ilk və yeganə qlobal təşkilatı 
olan Beynəlxalq Prokurorlar Assosia-
siyasının �BPA� Bakı .onqres 0ərkə-
zində 29-cu İllik .onfransı və hmu-
mi <ığıncağı keçirildi. 4 gün davam 
edəcək  tədbirin miqyasını nümayiş 
etdirən əsas göstəricilərdən biri tolan-
tıda dünyanın 9� dövlətinin çox sayda 
Baş prokurorlarının, 10 beynəlxalq 
təşkilat da daxil olmaqla, 4��-dən çox 
yüksək vəzifəli şəxsin iştirak etməsi 
idi.  

Konfrans işinə başlamazdan əvvəl res-
publikanın Baş prokuror Kamran Əliyev 
Azərbaycan Respublikasının Prezidenti 
İlham Əliyevin BPA-nın 29-cu İllik Kon-
fransı və Ümumi Yığıncağın iştirakçılarına 
ünvanladığı təbrikini oxudu. Cənab İlham 
Əliyev təbrik məktubunda Azərbaycanın 
Beynəlxalq Prokurorlar Assosiasiyası ilə 
uzunmüddətli əlaqələrini yüksək qiymət-
ləndirərək, bu tərəfdaşlığın möhkəmlən-
dirilməsi istiqamətində səylərin gücləndi-
rilməsinin vacib olduğunu qeyd etmişdir. 
Təbrik məktubunda həmçinin bildirilir 
ki, son onilliklərdə “Azərbaycanda pro-
kurorluq orqanlarında mütərəqqi islahatlar 
həyata keçirilmiş, ölkədə qanunun aliliyi, 
fundamental hüquq və azadlıqlar tam tə-
min olunmuşdur. Ölkəmizin hüquq-müha-
fizə orqanları beynəlxalq səviyyədə trans-
milli cinayətkarlıq, terrorizm, separatizm, 
qaçaqmalçılıq, çirkli pulların yuyulması, 
narkotiklərin qanunsuz dövriyyəsi, kiber-
cinayətkarlıq, qanunsuz miqrasiya və s. 
qarşı mübarizəyə öz mühüm töhfəsini verir 
və bu istiqamətdə beynəlxalq əməkdaşlığı 
dəstəkləyir”.

Azərbaycan Prezidenti vurğulayıb ki, 
“transsərhəd cinayətkarlığının yeni for-
ma və təzahürlərinin, o cümlədən kiber-
cinayətkarlığın yeni növlərinin meydana 
gəlməsi, sosial media platformaları, süni 
intellektin yaratdığı imkanlardan cinayət-
karlıq, terrorizm məqsədilə istifadə edil-
məsi prokurorluq orqanlarının qarşısında 
yeni və mürəkkəb çağırışlar qoyur. Eyni 
zamanda, dünyada etnik-dini zəmində 
artmaqda olan nifrət və irqçilik meyilləri 
hamımızı narahat edir”. Sonda Azərbaycan 
Prezidenti əmin olduğunu bildirir  ki, Bakı 
konfransı “ortaq məqsədlərə töhfə verəcək 
və daha böyük əməkdaşlığa yol açacaq-
dır”.

Prezidentin təbrik məktubunun oxu-
nuşundan sonra Beynəlxalq Prokurorlar 
Assosiasiyasının Prezidenti, Buenos-Ay-
res Muxtar Şəhərinin Dövlət Prokurorluğu 
Xidmətinin Baş prokuroru -uan Bautista 
Mahiques “Qanunun aliliyinin təmin edil-
məsində prokurorun rolu” mövzusuna həsr 
olunmuş beynəlxalq konfransın rəsmi açı-
lışını elan etdi və tədbirə ev sahibliyi edən 
Azərbaycan tərəfinin qonaqpərvərliyinə, 
Assosiasiyanın işinə verilən dəyərli töhfə 
və daimi dəstəyə görə baş prokuror Kam-
ran Əliyevə təşəkkür etdi, Assosasiyanın 
Prezidenti  həmçinin tədbirdə fəal iştirak 

etdiklərinə görə nümayəndələrə təşəkkürü-
nü bildirib, uğurlar arzuladı.

-uan Bautista Mahiques sonra Asso-
siasiyanın gələcək strategiyası, hədəfləri 
barədə məlumat verərək, quruma üzv döv-
lətlərin hüquq-mühafizə orqanları arasında 
qarşılıqlı və səmərəli əməkdaşlığın geniş-
ləndirilməsinin əhəmiyyətini diqqətə çat-
dırdı.

Konfransda məruzə ilə çıxış edən 
Azərbaycanın Baş prokuroru Kamran Əli-
yev vurğuladı ki, tədbirin Azərbaycanda 
keçirilməsi böyük hörmət və etimadın, 
eləcə də respublikanın milli, regional və 
qlobal səviyyədə ətraf mühitin qorunması, 
iqlim dəyişmələrinin qarşısının alınması 
işinə töhfəsinin təqdir olunmasının bariz 
nümunəsidir. Baş prokuror əmin olduğunu 
bildirdi ki, dostluq təməlləri əsasında keçi-
rilən Assosiasiyanın 29-cu İllik Konfransı 
və Ümumi Yığıncaq regional təhlükəsiz-
liyə, cinayətkarlığın bütün növlərinə qarşı 
birgə mübarizəyə xidmət edəcək, mövcud 
potensialın inkişafında və qarşılıqlı fəaliy-
yətin əlaqələndirilməsində səmərəli vasitə 
olacaq. 

Çıxışında Azərbaycan prokurorluğu-
nun fəaliyyətinə toxunan  Kamran Əliyev 
bildirdi ki, ölkə prokurorluğunun müstəqil 
dövlətçiliyin bərpasından sonrakı fəa-
liyyətinin ən mühüm xüsusiyyəti onun 
müstəqil dövlət təsisatı kimi formalaşma-
sı, öz funksiyalarını tamamilə yeni - siya-
si plüralizm və bazar iqtisadiyyatı, insan 
və vətəndaş azadlığı prinsipləri əsasında 
qurulan hüquqi dövlətin, demokratik cə-

miyyətin tələbləri ilə uzlaşdırması olub. 
“Azərbaycan prokurorluğunun hər kəsin 
qanun qarşısında hüquq bərabərliyi, fiziki 
şəxslərin hüquq və azadlıqlarına, hüquqi 
şəxslərin hüquqlarına əməl və hörmət edil-
məsi, obyektivlik, qərəzsizlik və faktlara 
əsaslanma, vahidlik və mərkəzləşdirmə 
prinsipləri ilə fəaliyyət göstərməklə bey-
nəlxalq standartlara uyğun dövlət təsisatı 
kimi formalaşması ulu öndər Heydər Əli-
yev və onun siyasi kursunun layiqli varisi 
Azərbaycan Respublikasının Prezidenti İl-
ham Əliyev tərəfindən həyata keçirilən ar-
dıcıl və məqsədyönlü islahatlar nəticəsində 
mümkün olub”.

K.Əliyev həmçinin qeyd etdi ki, As-
sosasiyanın bu tədbiri  bizə prokurorların 
rolunu müzakirə etmək üçün şərait ya-
radır. “Bütün prokurorların missiyası öz 
işini ədalətli şəkildə icra etməkdir: “Qa-
nun sülhün bərqərar olduğu cəmiyyətin 
banisi, demokratiyanın və insan ləyaqə-
tinin qoruyucusudur. Ancaq bu, deyəsən 
Ermənistana əsla aid deyil”. Baş prokuror 
Ermənistanın Azərbaycana qarşı işğalçılıq 
siyasətini davam etdirdiyi illərdən bunun 
tam əksinin baş verdiyini qeyd edərək 
bildirdi ki,  “qonşu ölkənin işğalçı haki-
miyyəti 30 ilə yaxın xalqımıza  qarşı etnik 
təmizləmə siyasəti həyata keçirmiş, çox-
saylı hərbi və insanlıq əleyhinə cinayətlər 
törətmişdir. Nəhayət, 2020-ci ildə Vətən 
müharibəsi və 2023-cü ildə antiterror əmə-
liyyatı nəticəsində ölkəmizin ərazi bütöv-
lüyü və suverenliyi tam bərpa olundu. İşğal 
dövründə 4 minə yaxın azərbaycanlı itkin 

düşmüş, ağır işgəncələrə məruz qalmış və 
əksəriyyəti qətlə yetirilərək, cinayətlərinin 
izilərini itirmək üçün kütləvi məzarlıqlarda 
basdırılmışdır. İşğal dövründə Azərbayca-
na məxsus maddi-mədəniyyət nümunələ-
ri, dini ocaqlar, dağıdılmış, bütövlükdə 
9 şəhər və yüzlərlə kənd və qəsəbə məhv 
edilmişdir. Bütün bu cinayətləri törətmiş 
təcavüzkar və işğalçı Ermənistan dövləti 
Azərbaycan xalqından üzr istəmək əvə-
zinə, xalqımıza qarşı əsassız ittihamlar irə-
li sürür. Buna baxmayaraq, Azərbaycan bu 
gün bölgədə sülh və sabitliyin yaradılması 
üçün səylərini davam etdirir”. 

Baş prokuror çıxışında BMT-nin İqlim 
Dəyişikliyi üzrə Çərçivə Konvensiyası-
nın Tərəflər Konfransının 29-cu sessiyası 
- COP29-un ölkəmizdə keçirilməsinin ta-
rixi əhəmiyyəti barədə də məlumat verərək 
qeyd etdi ki,  tədbirin Azərbaycanda təşkil 
olunması böyük hörmət və etimadın, elə-
cə də ölkəmizin milli, regional və qlobal 
səviyyədə ətraf mühitin qorunması, iqlim 
dəyişmələrinin qarşısının alınması işinə 
töhfəsinin təqdir olunmasının bariz nü-
munəsidir.

K.Əliyev COP29 zamanı Azərbaycan 
Respublikası Baş Prokurorluğunun Birləş-
miş Millətlər Təşkilatının Narkotiklər və 
Cinayətkarlıqla Mübarizə İdarəsi -UNODC 
ilə birgə noyabrın 15-də “İqlim dəyişikliyi 
ilə mübarizədə hüquq-mühafizə orqanları-
nın səfərbər edilməsi” adlı yüksək səviyyəli 
plenar iclasın təşkil olunacağını da konfrans 
iştirakçılarının diqqətinə çatdırdı.  

Konfransın təşkilat komitəsində bildi-
rildi ki, sonrakı günlərdə müxtəlif plenar 

və xüsusi maraq sessiyaları, işçi qrup və şə-
bəkə iclasları, habelə ikitərəfli və çoxtərəfli 
görüşlər təşkil olunacaq. Həmçinin müxtə-
lif ölkələri təmsil edən prokurorlar və 
hüquqşünaslar arasında peşəkar əlaqələrin 
qurulması üçün bir sıra sosial tədbirlər də 
nəzərdə tutulur.

Tədbirin ikinci günü, sentyabrın 30-
da Bakı Konqres Mərkəzində müxtəlif 
ölkələrin prokurorluq və ədliyyə qurumları 
arasında ikitərəfli və çox tərəfli görüşlər 
keçirilib. Konfrans çərçivəsində həmçinin 
�Müstəqil cinayət ədliyyə sisteminin üç 

əsas sütununu tarazlaşdırmaq üçün milli 
yanaşmalar - problemlər və cavablar� ple-
nar sessiyası, “Prokurorun ittiham tərəfi ilə 
müdafiə tərəfi arasında bərabərliyin təmin 
edilməsində rolu”, “Cəza prosesində pro-
kurorun rolu”seminarlarında səmərəli fikir 
mübadilələri və müzakirələr aparılıb.

Konfransa çərçivəsində növbəti gündə 
davam edəcək plenar və xüsusi maraq ses-
siyalarında cinayət təqibində rəqəmsal sü-
butlar və süni intellektin cinayət prosesin-
də istifadəsi, cinayət mühakimə sistemində 
şə൵aflığın artırılması və ictimai etimadın 
gücləndirilməsi, gender əsaslı zorakılıq ci-
nayətlərinin istintaqı, iqtisadi cinayətkarlıq 
və əmlakın bərpası, müasir texnologiyala-
rın beynəlxalq kontekstdə hüquq-mühafizə 
orqanlarına təsiri,  getdikcə qloballaşan 
dünyada ədalətin təmin edilməsi üçün atı-
lacaq addımlar,  transmilli cinayətlərə qar-
şı mübarizədə ölkələr arasında əməkdaşlıq 
münasibətləri, beynəlxalq ədalət müha-
kiməsinin e൵ektivliyini artırmaq üçün yeni 
təşəbbüslər və s. məsələlər ətrafında da 
müzakirələr aparılacaq.

Konfransın yekununda Beynəlxalq 
Prokurorlar Assosiasiyasının strategiyası 
və gələcək fəaliyyəti ilə bağlı mühüm əhə-
miyyətli qərarlar qəbul ediləcək.

BPA-nın 29-cu İllik Konfransı və 
Ümumi Yığıncağı oktyabrın 2-dək davam 
edəcək.

İlTar Rh6TƏ02V 
XQ

“Qanun sülhün bərqərar 
olduğu cəmiyyətin banisidir”

Beynəlxalq 3roNurorlar $ssosiasiyasının ���cu ølliN .onIransı 
və hmumi <ığıncağının açılış mərasimindən qeydlər

VII çağırış Milli Məclisin 2024-cü ilin 
payız sessiyasının ilk iclası 

Sentyabrın 30-da Sahibə 
Qafarovanın sədrliyi ilə yeddinci 
çağırış Azərbaycan Respublikası 
0illi 0əclisinin 2024-cü il payız 
sessiyasında ilk plenar iclası 
keçirilib. 

Prezident İlham Əliyevə bir daha min-
nətdarlığını bildirən S.Qafarova dövlətimi-
zin başçısının parlamentin birinci iclasında 
söylədiyi dərin məzmunlu nitqində yaxın 
illərdə ölkəmizin inkişaf istiqamətlərini 
müəyyən etməli olan strateji hədəfləri və 
milli prioritetləri elan etdiyini diqqətə çat-
dırıb.

O, Prezident İlham Əliyevin daxili və 
xarici siyasətinin qanunvericilik bazasını 
möhkəmləndirmək üçün Milli Məclisin 
öhdəsinə düşən vəzifələri bundan sonra da 
layiqincə yerinə yetirəcəyinə əminliyini 
ifadə edib.   

Sonra MSK-nın sədri Məzahir Pənahov 
ölkəmizdə sentyabrın 1-də Milli Məclisə 
keçirilmiş növbədənkənar seçkilərdə qələ-
bə qazanan deputatları təbrik edib, bu seç-
kilərin Azərbaycan tarixində xüsusi əhə-
miyyətə malik olduğunu vurğulayıb. 

Məzahir Pənahov Milli Məclisin səd-
ri Sahibə Qafarovaya, parlament sədrinin 
birinci müavini Əli Əhmədova, sədr müa-
vinləri Ziyafət Əsgərova, Musa Qasımlıya, 
Rafael Hüseynova və digər millət vəkillə-
rinə deputat vəsiqələrini təqdim edib.

Vəsiqələrin təqdimatından sonra gün-
dəlikdəki 17 məsələnin müzakirəsinə baş-
lanılıb.

Gündəliyin ilk 15 məsələsi Milli Məc-
lisin komitələrinin üzvlərinin seçilməsi ilə 
bağlı olub. 

İclasda Hüquq siyasəti və dövlət quru-
culuğu, Müdafiə, təhlükəsizlik və korrup-
siya ilə mübarizə, İnsan hüquqları, Təbii 
ehtiyatlar, energetika və ekologiya, İqti-
sadi siyasət, sənaye və sahibkarlıq, Aqrar 

siyasət, Əmək və sosial siyasət, Səhiyyə, 
Ailə, qadın və uşaq məsələləri, Gənclər və 
idman, İctimai birliklər və dini qurumlar, 
Regional məsələlər, Elm və təhsil, Mədə-
niyyət, Beynəlxalq münasibətlər və parla-
mentlərarası əlaqələr komitələrinin üzvlə-
rinin seçilməsi haqqında qərar layihələri 
ayrı-ayrılıqda səsə qoyularaq qəbul edilib. 

Milli Məclisin sədri növbəti – 1�-cı 
məsələnin Milli Məclisin 2024-cü il pa-
yız sessiyasının qanunvericilik işləri planı 
haqqında olduğunu söyləyib. Deyib ki, qa-
nunvericilik işləri planı 7 bənddən ibarət-
dir. 

Sonra iclasda məsələ ətrafında mü-
zakirələr aparılıb. Müzakirələrdə komitə 
 sədrləri Zahid Oruc, Siyavuş Novruzov, 
Əli Hüseynli, Fazil Mustafa, deputatlar 
-alə Əliyeva, Aydın Mirzəzadə, Hikmət 
Məmmədov çıxış edərək fikirlərini açıqla-
yıb, bir sıra təkliflərini səsləndiriblər.

Çıxışlardan sonra Milli Məclisin 

 2024-cü il payız sessiyasının qanunverici-
lik işləri planı təsdiq olunub.

Gündəliyin sonuncu məsələsi Mil-
li Məclisin Xarici müdaxilələrə və hibrid 
təhdidlərə qarşı müvəqqəti komissiyasının 
yaradılması haqqında olub. 

Məsələnin müzakirəsində Milli Məc-
lis sədrinin birinci müavini Əli Əhmədov, 
sədr müavinləri Ziyafət Əsgərov, Rafael 
Hüseynov, komitə sədrləri Arzu Nağıyev, 
Siyavuş Novruzov, Zahid Oruc, deputat-
lar Ramid Namazov, Kamran Bayramov, 
Nizami Səfərov,  Bəhruz Məhərrəmov, 
Qüdrət Həsənquliyev və Mübariz Qurbanlı 
çıxış ediblər. 

Müzakirələrin sonunda qərar layihəsi 
səsə qoyularaq qəbul edilib. Qərara əsasən, 
deputat Ramid Namazov müvəqqəti ko-
missiyanın sədri seçilib.

Bununla da ilk plenar iclas başa çatıb.

XQ

“Heydər Əliyev adına 
Beynəlxalq Təhsil Qrantı”
��� xarici tələbə $zərbaycanda təhsil alacaq

Azərbaycan Prezidentinin 2023-cü il 8 iyul tarixli Sərəncamına uyğun olaraq 
Xarici İşlər 1azirliyi ilə Elm və Təhsil 1azirliyi tərəfindən birgə icra edilən “Heydər 
Əliyev adına Beynəlxalq Təhsil Qrantı” proqramının 2024±202�-ci tədris ili üzrə 
namizədlərin seçimi prosesi başa çatıb. Proqrama müraciət etmiş 4� ölkədən yüzlərlə 
namizəd sırasından 3� ölkə üzrə 100 nəfər təhsil qrantına layiq görülüb.

Seçilmiş namizədlər əsasən Bakı Dövlət 
Universiteti, Azərbaycan Tibb Universiteti, 
Azərbaycan Dövlət Neft və Sənaye Univer-
siteti, Bakı Mühəndislik Universiteti olmaq-
la Azərbaycanın 10 ali təhsil müəssisəsində 
müxtəlif təhsil səviyyələrində təhsil alacaq-
lar.

Qeyd edək ki, bu proqrama əsasən, İslam 
Əməkdaşlıq Təşkilatı və Qoşulmama Hərə-
katına üzv ölkələr, İnkişaf etməkdə olan Ki-
çik Ada Dövlətləri qrupuna daxil olan ölkələr 
və xalqımızla etnik, tarixi və mədəni bağlara 
malik xalqların və milli azlıqların yaşadığı 

ölkələrin vətəndaşlarının 5 il ərzində ölkəmi-
zin ali təhsil müəssisələrində müxtəlif təhsil 
səviyyələri üzrə təhsil almaları nəzərdə tutu-
lub. 

Xatırladaq ki, Azərbaycan Respublika-
sı 2017–2022-ci illərdə İslam Əməkdaşlıq 
Təşkilatına və Qoşulmama Hərəkatına üzv 
ölkələrin vətəndaşları üçün 200-dək təhsil 
qrantı proqramının həyata keçirilməsini tə-
min edib. Həmin proqramların uğurlu təc-
rübəsi əsasında “Heydər Əliyev adına Bey-
nəlxalq Təhsil Qrantı” proqramı təsis edilib.

XQ


